       Nüvə dağıntı ocaqlarında xilasedici və digər təxirə  

            salınmaz işlərin təşkili və görülməsi
Nüvə dağıntı ocağı-o əraziyə deyilir ki, orada nüvə partlayışmm zədələyici amillərinin təsiri nəticəsində külli miqdarda insan, heyvan və bitki təlafatı olsun, bina və qurğular dağılsın, yanğınlar baş versin və yer radioaktiv maddələrlə zəhərlənsin.Nüvə zədələnmə ocağı qarışıq zədələnmələr ocağıdır: burada eyni zamanda dağıntılar, yanğınlar və radioaktiv zəhərlənmə ocaqları əmələ gələ bilər.
Zərbə dalğasının önündə izafi təzyiqi (Pf) 10 kPa-dan artıq olan sahələr nüvə dağıntı ocağı adlandırılır. Dağıntıların xarakterinə görə belə sahələr 4 dağıntı zonasına (zolağına) ayrılır (tam, güclü, orta dərəcəli və zəif dağıntı zonaları):
· tam dağıntı zonası    Pf > 50 kPa;

· güclü dağıntı zonası   Pf =30-50 kPa;
· orta dağıntı zonası    Pf = 20 - 30 kPa;
· zəif dağıntı zonası   Pf = 10 -20 kPa.
Misal üçün bir milyon tonluq (q =1 Mt) nüvə silahı partladıqda, tam dağılma zonası - 4 km, güclü dağılma zonası - 5,4 km, orta dağılma - 7,2 km, zəif dağılma -11 km radiusunda təsir göstərəcək. Nüvə zədələnmə ocağının ölçüləri, burada dağıntının dərəcəsi və təlafatdan tikintinin xüsusiyyətlərindən, yerin relyefindən və s. asılı olur. Zədələnmə ocağı sahəsinin 13%-ni tam dağıntı zonasi; 10%-ni güclü, 15%-ni orta dərəcəli və 62%-ni zəif dağıntılar zonası təşkil edir.
Tam dağıntı zonası - nüvə partlayışı mərkəzinə ən yaxın sahələrə tam dağıntı zonası deyilir ki, bu sahənin hüdudları daxilində zərbə dalğasının yaratdığı izafi təzyiq 50 kPa-dan artıq olur. Burada istehsalat və yaşayış binaları tamamilə dağılır, partlayış mərkəzinin lap yaxınlığında isə sığınacaqların bir qismi uçulur. Sığınacaqların əksəriyyəti (75%-ə qədəri) və yeraltı kommunal-energetika şəbəkələri (95%) salamat qalır. Küçələrdə başdan-başa uçqunlar əmələ gəlir, sığınacaqların çıxış yolları uçqunlarla tutulur.
Güclü dağıntı zonası - 50 kPa-dan 30 kPa-dək izafi təzyiqin təsirinə məruz qalmış sahələr güclü dağıntılar zonası adlandırılır. Buradakı bina və qurğular güclü surətdə dağılır, sığınacaqlar və yeraltı kommunal-energetika şəbəkələri, habelə radiasiya əleyhinə daldalanacaqların əksəriyyəti salamat qalır. İşıq şüalanması nəticəsində başdan-başa yanğınlar baş verir, küçələrdə başdan-başa uçqunlar əmələ gəlir.
Orta dərəcəli dağıntılar - 30 kPa-dan 20 kPa-dək izafı təzyiqin təsirinə məruz qalan sahələr orta dərəcəli dağıntılar zonasıdır. Bu zonanın hüdudları daxilindəki binalar orta dərəcədə dağılır, yeraltı sığınacaqlar və şəbəkələr salamat qalır. Küçələrin müxtəlif yerlərində uçqunlar yarana bilər. İşıq şüalanması nəticəsində başdan-başa yanğınlar törəyir.
Zəif dağıntılar zonası - 20 kPa-dan 10 kPa-dək izafi təzyiq təsir göstərən sahələrdə zəif dağıntılar baş verir. Bu zonada binalar zəif dağıntılara məruz qalır

(onların qapı-pəncərələri, artırmaları, daxili arakəsmələri və s. dağılır). Küçələrdə tək-tək uçqunlar yaranır, işıq şüalanmasından tək-tək yanğınlar törəyir.

Dağıntı zonalarından kənarda (izafi təzyiq 10 kPa-dan az olan yerlərdə) zərbə dalğası mühafizə olunmamış adamlara təhlükə törətmir, binaları isə azacıq zədələyir (şüşələrin qırılması, pəncərə və qapı çərçivələrinin zədələnməsi və s.).
Yerin radioaktiv zəhərlənməsi həm zədələnmə ocağında, həm də radioaktiv buludun yayıldığı sahələrdə,yerdən az hündürlükdə və havada nüvə partlayışları nəticəsində, habelə yeraltı partlayış vaxtı partlayış keçirilən boşluğun üst səthi açılarkən, suda və sualtında partlayışlar zamanı baş verir. Yerüstü nüvə partlayışı zamanı zədələnmə ocağında bu sahənin partlayış məhsulları ilə çirklənməsi nəticəsində xeyli mürəkkəb radiasiya vəziyyəti yarana bilər. Radioaktiv buludun hərəkəti istiqamətindəki sektor ən yüksək dərəcədə çirklənəcəkdir. Bu sahələrdə  -şüalanma dozasnıın gücü hətta partlayışdan 1 saat sonra bir neçə min rentgen-saat (R/s) ola bilər və belə halda mühafizə olunmamış adamlar bir neçə dəqiqə ərzində ölümcül vəziyyətə çatan dozalarda şüalanmaya məruz qala bilər.
Nüvə zədələnmə ocağının kəşfiyyatı.Kəşfiyyat bölmələri, nüvə zədələnməsi ocağına uçqunlar olmayan geniş küçələrə daxil olur və iş sahəsinin xarici hüdudlarından başlayıb mərkəzə tərəf hərəkət etməklə kəşfiyyat aparırlar.Bu məqsədlə kəşfiyyat bölməsindən bir neçə piyada dozorlar təşkil edilir.

   Rəhbər, dozorların kəşfiyyat aparması sxemindən, plakatlarından, diafilmin kadrlarından istifadə etməklə, nüvə zədələnmə ocağında kəşfiyyat aparmaq və kəşfiyyat dozorlarını idarə etmək qaydalarını komanda heyətinə izah edir və göstərir ki, kəşfiyyat zamanı zədələnmiş adamlara tez yardım göstərmək üçün onların olduğu yerlərin tapılmasına xüsusi diqqət yetirilməlidir.
   Əyani vasitələrdən istifadə edərək, rəhbər radiasiya kəşfiyyatının müxtəlif üsulların; zədələnmə ocağındakı dağılmış və uçqunların altında adamlar qalmış sığınacaqlar (daldalanacaqlar) və binalarda, habelə kommunal-energetika şəbəkəsinin qəza baş vermiş sahələrində kəşfiyyat aparmaq üsullarını; uçqunlarda keçid yolları düzəldiləcək yerlərin  müəyyən edilməsi qaydalarını izah edir.

   Kəşfiyyatın nəticələri haqqında komandirə vaxtında məlumat verilməsinin vacibliyinə xüsusi diqqət yetirilməlidir.
   Tədris materiallarını daha geniş izah etmək üçün ərazinin planından (maketdən, qum doldurulmuş yeşikdən) istifadə  edərək, kəşfiyyat dozorlarının ayrı-ayrı obyektlərdə kəşfiyyat aparması və komandirə məlumat verməsi qaydalarını aydınlaşdırır.
